Na osnovu ¢lana IV. 4. b) i ¢) i VIIL.1. Ustava Bosne i Hercegovine, Parlamentarna skupstina
Bosne i Hercegovine, na 76. sjednici Predstavni¢kog doma, odrZanoj 23. marta 2006. godine, i na
55. sjednici Doma naroda, odrZanoj 27. marta 2006. godine, usvojila je

ZAKON

O IZVRSENJU BUDZETA INSTITUCIJA BOSNE I HERCEGOVINE I
MEDUNARODNIH OBAVEZA BOSNE I HERCEGOVINE ZA 2006. GODINU

DIO PRVI - OPCE ODREDBE
Clan 1.

Ovim Zakonom ureduje se nacin izvrSavanja BudZeta institucija Bosne i Hercegovine i
medunarodnih obaveza Bosne i Hercegovine za 2006. godinu (u daljnjem tekstu: BudZet ), status
budzetskog korisnika, prihodi i rashodi Budzeta, rezerva Budzeta, odrzavanje budZetske
ravnoteZe, procedure u stvaranju, koristenju i evidentiranju sredstava, upravljanje novéanim
tokovima i prioriteti u pla¢anju i servisiranju vanjskog duga u skladu sa Zakonom o finansiranju
institucija BiH ("SluZbeni glasnik BiH", br. 61/04).

Clan 2.
Osnova za primjenu ovog Zakona je Budzet.

Clan 3.
(1) Status budZetskog korisnika sti¢e se na osnovu Ustava Bosne i Hercegovine, zakona ili

odgovarajuéeg akta Parlamentarne skups$tine Bosne i Hercegovine, PredsjedniStva Bosne i
Hercegovine ili Vijeca ministara Bosne i Hercegovine (u daljnjem tekstu: Vijece ministara).

(2) Novi budZetski korisnik upisuje se u Registar budZetskih korisnika, prema Uputstvu o
sadrZaju i nacinu vodenja Registra korisnika budZeta institucija Bosne i Hercegovine i
medunarodnih obaveza Bosne i Hercegovine ("Sluzbeni glasnik BiH", br. 28/01).

Clan 4.

(1) Tijelo ili organ, koje nema status budzetskog korisnika, finansira se preko budzetskog
korisnika, u ¢ijem se sastavu nalazi to tijelo ili organ.

(2) Zafinansiranje tijela i organa iz stava (1) ovog ¢lana mogu se otvoriti posebni podracuni,
koji su sastavni dio sistema Jedinstvenog racuna Trezora.

DIO DRUGI - PRIHODI BUDZETA
Clan 5.
Prihodi BudZeta su:

a) prihod od indirektnih poreza;



b) neporezni prihod;
¢) tekuéa pomo¢ u novcanom obliku;
d) pomo¢ unenovcéanom obliku;
e) vanredni prihod;
f) prihod od imovine i
g) drugi prihod utvrden zakonom.
Clan 6.

Prihodi od indirektnih poreza, namijenjeni za finansiranje institucija Bosne i Hercegovine i
servisiranje vanjskog duga Bosne i Hercegovine, prikupljaju se u skladu sa Zakonom o uplatama
na jedinstveni racun i raspodjeli prihoda ("Sluzbeni glasnik BiH", broj 55/04), Zakonom o
zaduZivanju, dugu i garancijama Bosne i Hercegovine ("Sluzbeni glasnik BiH", broj 52/05) i
Projekcijom budZeta za 2006. godinu.
Clan 7.
(1) Neporezni prihodi, u skladu sa zakonom i drugim propisima, su:
a) prihod od administrativne ili sudske takse;
b) prihod od dobiti Centralne banke Bosne i Hercegovine;
¢) prihod od posebne naknade;
d) prihod od obavljanja vlastite djelatnosti pojedinog budZetskog korisnika;
e) prihod od nov¢anih kazni i
f) drugi prihod utvrden zakonom.
(2) Neporezni prihod priznaje se nakon izvr§ene naplate i evidentira u Glavnoj knjizi Trezora.
Clan 8.

(1) Tekuce pomoci u nov€anom obliku obuhvataju donacije i grantove.

(2) BudzZetski korisnik duzan je o odobrenoj pomo¢i obavijestiti Ministarstvo finansija i trezora
Bosne i Hercegovine (u daljnjem tekstu: Ministarstvo finansija i trezora).

(3) Transfer sredstva po osnovu tekuée pomoci uplacuje se na Jedinstveni racun Trezora ili
poseban namjenski racun.



Clan 9.

Pored vanrednih prihoda utvrdenih BudZetom smatra se vanrednim prihodom i svaki prihod koji
se ostvari izvan strukture utvrdene BudZetom.

Clan 10.

(1) Pomod¢i u nenov€anom obliku su nematerijalna sredstva, oprema i potro$ni materijal za
obavljanje djelatnosti budZetskog korisnika.

(2) Budzetski korisnik evidentira pomo¢ u nenovcanom obliku u Glavnu knjigu Trezora.
Clan 11.

Namjenski prihod ostvaren u 2005. godini, koji se ne utro§i za programirane namjene do kraja
godine, prenosi se u 2006. godinu za istu namjenu.

DIO TRECI - RASHODI BUDZETA
Clan 12.
Rashodi BudZeta su:
a) tekudiizdatak;
b) tekudi grant neprofitnoj organizaciji ili pojedincu;
c) kapitalni izdatak;
d) transfer za posebne programe i namjene;
e) servisiranje vanjskog duga.
Clan 13.

Tekudi izdatak predstavlja izdatak potreban za tekuée funkcioniranje institucija Bosne i
Hercegovine, prema klasifikacionoj strukturi utvrdenoj BudZetom.

Clan 14.

(1) Vijece ministara moze posebnom odlukom dodijeliti tekuci grant neprofitnoj organizaciji ili
pojedincu, iz rezerve BudZeta.

(2) Korisnik granta iz stava (1) ovog ¢lana duzan je dostaviti izvjeStaj Vije¢u ministara, putem
Ministarstva finansija i trezora o namjenskom utrosku tih sredstva.



Clan 15.

(1) Transfer za programe posebnih namjena moze se realizirati preko podracuna Jedinstvenog
racuna Trezora, otvorenog za realiziranje konkretnog programa, uz prethodnu saglasnost
Ministarstva finansija i trezora.

(2) U rashode BudZeta ukljucuje se i izdatak vezan za realizaciju kapitalnog izdataka i posebnog
programa, za koji se osigurava dodatni izvor prihoda, izvan obima prihoda utvrdenih BudZetom.

DIO CETVRTI - REZERVA BUDZETA
Clan 16.

Rezerva budZeta korigira se, po usvajanju Zavr§nog racuna BudZeta institucija Bosne i
Hercegovine i medunarodnih obaveza Bosne i Hercegovine za 2005. godinu, tako da se:

a) uvecava tekuca rezerva za iznos ostatka obracunskog viska prihoda nad rashodima;
b) umanji tekuéa rezerva za iznos manjka prihoda nad rashodima.
Clan 17.
(1) Vijeée ministara odlucuje o upotrebi rezerve BudZeta po prijedlogu nadleznog budzetskog
korisnika i uz prethodno misljenje Ministarstva finansija i trezora, a u skladu s ¢lanom 17. Zakona

o finansiranju institucija BiH.

(2) Vijece ministara moZe iz sredstava rezervi odobriti transfere neprofitnim organizacijama ili
pojedincima najvise do 20% od ukupnog iznosa sredstava rezerve.

(3) Dodjela neprofitnoj organizaciji ili pojedincu vrsi se putem javnog konkursa koji raspisuje
Ministarstvo civilnih poslova Bosne i Hercegovine (u daljnjem tekstu: Ministarstvo civilnih

poslova) , a prema kriterijima koje utvrduje Vije€e ministara.

(4) Vijece ministara donosi odluku o raspodjeli sredstava, po prijedlogu Ministarstva civilnih
poslova.

DIO PETI - ODRZAVANJE BUDZETSKE RAVNOTEZE
Clan 18.

(1) Budzetski korisnik obavezan je Ministarstvu finansija i trezora dostaviti godi$nji plan
dinamike rashoda, iskazan po mjesecima, najkasnije 15 dana od dana objavljivanja BudZeta u
"Sluzbenom glasniku BiH".

(2) Analiticke projekcije rashoda iskazuju se i uskladuju s namjenom rashoda, po sintetickim
kontima u okviru svih kategorija (tekudi izdatak, program posebne namjene i kapitalni izdatak).

(3) Ministarstvo finansija i trezora, na osnovu planova iz st. (1) i (2) ovog ¢lana, saCinjava
dinamicki plan prihoda i rashoda za izvrSenje BudZeta.



(4) IzvrSenje u dijelu rashoda operativno se uskladuje s dinamikom ostvarenja prihoda
predvidenih BudZetom.

(5) Ministarstvo finansija i trezora usaglasava s budzetskim korisnikom realizaciju posebnih
programa, koja je uslovljena ostvarenim obimom namjenskih prihoda.

Clan 19.

(1) Ministarstvo finansija i trezora moZe, na zahtjev budzetskog korisnika, donijeti odluku o
prestrukturiranju njegovih rashoda, u okviru ukupnog iznosa odobrenog u BudZetu.

(2) Odlukom iz stava (1) ovog ¢lana ne mogu se povecavati plae zaposlenih, osim ako to nije
predvideno posebnim zakonom.

DIO SESTI -PROCEDURE U STVARANJU, EVIDENTIRANJU I KORISTENJU
SREDSTAVA

Clan 20.
(1) Budzetski korisnik obavezan je utvrditi internu proceduru stvaranja obaveze.

(2) Aktom iz stava (1) ovog ¢lana posebno se utvrduju postupci, procedure i odgovorna lica za
prijavu, unos i odobravanje obaveza budzetskog korisnika, koji se dostavlja Ministarstvu finansija
i trezora.

Clan 21.
(1) Obaveze za rashode budZetskih korisnika evidentiraju se prema sljedecoj klasifikaciji:
a) place i naknade placa;
b) materijalni izdatak, specificiran po analiti¢kim kontima;
c) kapitalni izdatak;
d) program posebne namjene;
e) odobreni transfer iz budZetske rezerve.
(2) Osnove za evidentiranje obaveza za rashode po osnovu plac¢a i naknade placa su:
a) pravilnik o unutrasnjoj organizaciji budZetskog korisnika;
b) zakon i propisi zasnovani na zakonu koji reguliraju place i naknade placa;
c) obracunska lista placa i naknada placa, ovjerene od odgovornog lica budZetskog korisnika.

(3) Ministarstvo finansija i trezora kontrolira provodenje zakona i propisa na osnovu zakona
kojim se reguliraju place, kao i politiku placa zaposlenih u institucijama Bosne i Hercegovine.



(4) Osnove za evidentiranje obaveza za rashode po osnovu materijalnih i kapitalnih izdataka su:
a) racun za nabavku sredstava, roba i usluga,

b) ugovor;

c) ostali finansijski dokumenti.

(5) Prijenos sredstava za kapitalni izdatak izvrsit ¢e se nakon dostavljanja dokumentacije o
provedenoj proceduri nabavke.

Clan 22.

(1) Prijenos sredstava za funkcioniranje diplomatsko-konzularnih predstavnistava vrsi se na
osnovu zahtjeva za akontativni prijenos sredstava, koji podnosi Ministarstvo vanjskih poslova
Bosne i Hercegovine ( u daljnjem tekstu: Ministarstvo vanjskih poslova), uz obavezu naknadnog
dokumentiranja ovog prijenosa Ministarstvu finansija i trezora, najkasnije 30 dana od kraja
mjeseca u kojem je prijenos izvrsen.

(2) Ministarsvo finansija i trezora osigurava posebnu budzetsku kontrolu, putem Glavne knjige
Trezora, radi pracenja izvrSenja Budzeta u sjediStu Ministarstva vanjskih poslova i diplomatsko-
konzularnim predstavniStvima.

(3) Procedure iz st. (1) i (2) ovog €lana primjenjuju se i na vojno-diplomatske misije Bosne i
Hercegovine i urede oficira za vezu s Medunarodnim sudom za ratne zloCine.

Clan 23.

(1) Ministarstvo finansija i trezora direktno upravlja i odgovorno je za transakcije posebne
prirode, koje imaju uticaja na Jedinstveni racun Trezora, a koje ne vode budZetski korisnici i to:
transakcije vezane za unutrasnji i vanjski dug, kamate i druga potrazivanja bilo koje finansijske
institucije prema budZetskim korisnicima, naknade finansijskim institucijama i druge sli¢ne
transakcije, koje se moraju rjeSavati sa Centralnom bankom Bosne i Hercegovine.

(2) Ministarstvo finansija i trezora izraduje postupke za upravljanje transakcijama iz stava (1)
ovog Clana, u konsultacijama sa Centralnom bankom Bosne i Hercegovine.

Clan 24.

(1) Ministarstvo finansija i trezora osigurava gotovinu za isplatu troSkova sluzbenih putovanja i
ostalih sitnih materijalnih troSkova.

(2) Gotovina se podiZe na osnovu dostavljenog mjesecnog plana, utvrdenog sedmicno, potrebne
gotovine i posebnog zahtjeva, sa specifikacijom planiranih isplata.

(3) BudZetski korisnik duZan je donijeti interni akt, kojim odreduje visinu blagajni¢kog
maksimuma, nacin koriStenja i odgovornost za materijalno i fizicko osiguranje gotovine.



(4) Ministarstvo finansija i trezora daje saglasnost na interni akt iz stava (3) ovog ¢lana, u
zavisnosti od obima i specificnosti djelatnosti koju obavlja budzZetski korisnik.

DIO SEDMI - UPRAVLJANJE NOVCANIM TOKOVIMA I PRIORITETI U FINANSIRANJU
Clan 25.

(1) Sredstava na Jedinstvenom ra¢una Trezora mogu se preusmjeravati za finansiranje
prioritetnih obaveza, radi odrZavanja finansijske ravnoteZe.

(2) Ministarstvo finansija i trezora ovlasteno je za preusmjeravanje sredstava u okviru
Jedinstvenog racuna Trezora, radi izvrSenja prioritetnih obaveza.

Clan 26.

Ministarstvo finansija i trezora, u slu¢aju smanjenja planiranih mjesecnih prihoda, vrsi placanje,
prema sljede¢em rasporedu prioriteta:

a) servisiranje vanjskog duga;

b) place i naknade zaposlenih, a prema redoslijedu utvrdenom posebnom odlukom Vijeéa
ministara;

¢) nesporne obaveze za robe i usluge;
d) transferi i grantovi u skladu s medunarodnim obavezama;
e) ostali transferi i grantovi i
f) kapitalni izdaci.
Clan 27.

(1) Ministarstvo finansija i trezora ima pravo uvida u svu dokumentaciju koja je osnova za
izmirenje obaveza budZetskog korisnika.

(2) Ministarstvo finansija i trezora ima pravo i obavezu odbiti zahtjev koji nije u skladu sa
zakonom, obimom, strukturom i dinamikom odobrenih budzetskih rashoda i koji nije zasnovan na
odgovarajuéim procedurama i o tome bez odgadanja obavjestava budzetskog korisnika.
DIO OSMI - SERVISIRANJE VANJSKOG DUGA

Clan 28.
Sredstva namijenjena za servisiranje vanjskog duga prenose se prema Zakonu o uplatama na

jedinstveni racun i raspodjeli prihoda, Zakonu o zaduZivanju, dugu i garancijama Bosne i
Hercegovine i dinamici i rokovima utvrdenim u Projekciji budZeta za 2006. godinu.



Clan 29.

Vijece ministara moZe pokrenuti postupak zaduZivanja Bosne i Hercegovine, koji je u funkciji
finansiranja posebnih programa utvrdenih u BudZetu, u skladu sa Zakonom o Trezoru institucija
Bosne i Hercegovine ("Sluzbeni glasnik BiH", br. 27/00) i Zakonom o zaduZivanju, dugu i
garancijama Bosne i Hercegovine.

DIO DEVETI - ZAVRSNA ODREDBA
Clan 30.

Ovaj Zakon stupa na snagu osmog dana od dana objavljivanja u "Sluzbenom glasniku BiH".

